
Volo ZN1717
PERSONAGGI E INTERPRETI

Giovanna
disincantata hostess

Amilcare
un passeggero tranquillo

Martina
candida moglie di Amilcare

Crodigoni
un passeggero scontento

Samanta con la acca
avvenente segretaria di Crodigoni

Gustavo
un passeggero spaventato

Raimonda
sofisticata moglie di Gustavo

Volabassi
un comandante lungimirante

PRIMO ATTO

L’azione si svolge su di uno scassatissimo aereo . Vi sono tre file di poltroncine recuperate da un vechio cinema e la cabina di comando, sulla destra del palco, è separata da un’improbabile tenda da doccia. Il portellone d’ingresso è sul fondo della scena, a destra, ed il resto della struttura è appena accennato. Vicino al portellone, una poltroncina per la hostess

Giovanna
Goodmorning ladies and gentlemen welcome on board this

sgangherada airways. We wish you a very pleasent flight with

Aviacrucis today
(facce smarrite dei due appena arrivati)

Go dito bon giorno Andemo avanti, per favor! (Professionale)

Benvenuti a bordo del volo Aviacrucis ZN1717

Amilcare
Bon giorno signorina, ecco el mio biglieto

Giovanna
(lo esamina) Prego, la ga la poltrona A, fila 17.

Amilcare
Devo meterme in fila? (si guarda intorno per sottolineare che non

c’è nessun’altro)

Giovanna
(con sufficienza) Fila 17, questa (la indica), poltrona A

Martina
(arrivando col biglietto in mano)Ah, poltronaA perché el se ciama

Amilcare? Alora mi poltrona M perché me ciamo Martina!

1

Amilcare
(a parte) Per ti la M andava ben anche se no te se ciamavi Martina…

Giovanna
Fila 17, carega B, vizin de suo marì

Martina
Orpo, proprio la fila 17? no ne porterà pegola?

Giovanna
(perentoria) Signora, esser in questa fila xe una fortuna: xe l’unica

coi sedili fissadi al pavimento. I altri, coi vuoti d’aria no se sa mai dove che i va a finir

Martina
La me scusi, signora biglietaia, ma su questa coriera…

Amilcare
Ma Martina, cossa mai coriera! Semo su un aereo, no te ga

visto le ale!? La ne scusi, signorina, xe la prima volta e no semo pratici

Giovanna
(acida) Se vedi!

Martina
(serena) Volevo solo domandarghe se de qualche parte xe un…

xe la...(imbarazzata) insomma se ghe xe i servizi...

Giovanna
Come no! Giusto uno, ma lo gavemo. Però dal momento che questo

xe un volo low cost, (aria interrogativa di Martina, con sufficienza) che costa poco-niente! tuti i extra xe a pagamento, e l’uso del bagno xe un extra.

Martina
Ah si, i ne gaveva dito ‘co gavemo fato el ce...ce…

Amilcare
(paziente) Chek-in, Martina, se ciama chek-in

Martina
Aahn! (poi,come riflettendo tra sé) E mi che pensavo che el cechin

xe quel che spara..(a Giovanna).comunque me go portà de casa la carta igenica...go pensà che forsi in prima classe la xe gratis, ma qua in classe ..Amilcare, in che classe semo?

Amilcare
Boh?

Giovanna
(a mezza voce) Classe C, che sta per cisti (ai due) E adesso per favor

andè a sentarve, che riva i altri (si affaccia al portellone, sparsce per un po’)

Amilcare
(cominciando a sistemarsi) Eco qua: mi A e ti B

2

Martina
Amilcare, ma te son sicuro che semo nel posto giusto?

Amilcare
Ma si, te ga sentì la baba: mi A e ti B

Martina
Nooo, volevo dir...no xe che semo finidi nel reparto lavanderia?

Amilcare
Lavanderia?! E perché dovessimo esser in lavanderia?

Martina
Te ga visto ’ste portele….no le xe come quele dela lavatrice?

Amilcare
(sospira) Quei xe i finestrini, i se ciama oblò, ...(ahn di Martina) e

adesso te prego tasi un poco e no sta farme far bruta figura

Martina
Amilcare…

Amilcare
Cossa xe adesso

Martina
Ma quando parti ‘sto afar?

Amilcare
Devi prima imbarcarse i altri passegeri...o te pensavi che el svoli solo

per noi?

Martina
(annuisce, poi) Amilcare…

Amilcare
(spossato) Dime, Martina

Martina
Ma le valige? Dove i ga messo le nostre valige?

Amilcare
(ironico)I le gaverà ligade sul teto coi elastici, come che gavemo fato

noi per andar in viagio de nozze cola cinquecento

Martina
Orpo, le se incarigherà de polvere...e speremo che no piovi, no

volessi che me se rovini quei bei vestiti che go comprà ..(radiosa)in fin dei conti cinquanta ani de matrimonio no capita tuti i giorni…

Amilcare
(a sé) E meno mal!

Martina
E no te digo la vestaglia...efeto vedo-no vedo

Amilcare
Mi spero nel -no vedo-…

Martina
(sognante) Cinquanta ani de matrimonio, ma te ghe pensi…

3

Amilcare
Meio de no, senò me vien voia de butarme nela lavatrice (indica

l’oblò) Martina, amore mio

Martina
Dime, Amilcare, mio cuor!

Amilcare
No xe che te rivassi a star zita mezz’oreta?

Martina
Si si si...(dopo un attimo) Amilcare…

Amilcare
Ahhhn?

Martina
Te ga fame, Amilcare? Perché se te ciapa fame go portado due panini

de coto col cren . Go pensado che magari in viagio podeva ciaparne fame. Go ciolto anche una botiglia de trapa de quela che fa mio papà, so che el cren no te lo digerissi...

Amilcare
No, Martina, adesso no go fame. E in ogni caso dopo partidi i

dovessi portarne qualcossa de meter tra i denti

Martina
Che bel, e cossa te pensi che i ne darà?

Amilcare
No so, Martina, lo scopriremo vivendo

Martina
Amilcare...(ahn di Am.) Alora te pensi che viveremo, Amilcare?

Amilcare
E questa, come te vien in mente?

Martina
No, Amilcare, ti te son sicuro che ‘sto coso riva a alzarse?

Amilcare
Si, Martina, son sicuro

Martina
E se dopo el casca?

Amilcare
Ti freghite, tanto no’l xe nostro

Martina
E se uno de noi due mori, mi dopo cossa fazzo?

Amilcare
No sarà più afari miei. Te prego tasi un poco che riva gente

Rientra Giovanna seguita da Codegoni e la segretaria Samanta con la acca

Crodigoni
Che scociadura no aver trovado posto in business class: ne tocherà

4

viagiar col popolo

Samantacon la acca
(parta in lingua in maniera molto affettata)Purtroppo questo era

l’ultimo volo che partiva oggi: altrimenti avremmo dovuto aspettare domani, ma lei commendatore aveva tanta fretta…

Crodigoni
E va ben, bisognerà adatarse.Basta che partimo, no vedo l’ora

(guarda con impazienza l’orologio)

Martina
(premurosa) La vol provar i miei ociai? Son un poco presbitera, me

manca giusto due dottrine (gleli porge)

Crodigoni
(schifato) E perché dovessi doprar i sui ociai?

Martina
La ga dito che no la vedi...

Crodigoni
Volevo dir che go furia de partir. Con tuto quel che go de far per mi

el tempo xe oro: e el sol magna le ore. (a Samantacon la acca) Tuto a posto col programa?

Samantacon la acca
Tutto perfetto, dottore. Ore sette viene scaricato il pacco, sette e

mezza consegna al’impresa, otto cena e dopo pernottamento al

Savoy, hotel 5 stelle

Crodigoni
Camera matrimoniale xe vero?!

Samantacon la acca
Ma certamente cavaliere, come previsto, camera matrimoniale

Martina
Che bel! Anche voi in viagio de nozze?

Samantacon la acca
(compunta) No signora, viaggio di lavoro.Sono la segretaria

particolare del cavalier commendator dottor Crodigoni

Martina
(senza malizia) Ma alora la camera matrimoniale? Cossa centra col

lavor?

Amilcare
Dipendi de che lavor che se fa..

Martina
Aaahn! (annuisce per qualche secondo) Ah! Te disi quel lavor che

noi no femo più de tanto tempo?

Amilcare
E che no faremo mai più! Chiuso per fallimento!

5

Martina
Mi spero de no. E per ogni bon conto me go portado el baby doll

trasparente

Amilcare
Te dovessi diventar ti trasparente….comunque sempre meio dei

mudandoni de lana e dei gambaletti

Crodigoni
E intanto semo in ritardo! Mai in orario ‘sti aerei, pezo dei treni!

(a voce alta) Hostess! Se pol saver perché che no partimo?

Giovanna
Xe uno che no xe né Dio né santi de farlo montar

Crodigoni
Ataco de panico? La ghe disi che xe normale, tuti ga un poca de

paura. La saverà come farghe coragio, no?!

Giovanna
Go provado in tuti i modi, ma no’l vol saverghene

Crodigoni
(annoiato) E bon, partiremo senza de lui

Giovanna
Impossibile!

Amilcare
El solito onorevole rompiscatole?

Giovanna
No, el comandante. Comunque i ghe sta fazendo una flebo de Valium

Martina
Amilcare...no iera meio se ciapavimo la coriera?

Amilcare
Ma dai, Martina...La coriera per rivar su un’isola...Che po’ te me

devi spiegar perché che te ga tanto insistido per andar a Creta

Martina
Perchè te me disi sempre che son sempia, cussì co’sarò in mezo ai

abitanti de Creta, che xe i cretini, finalmente te vedarà la diferenza

Amilcare
Dubito. Tanto valeva andar a Caprera e meterte in mezo ale capre

Martina
Amilcare, ma semo partidi?

Amilcare
No me par. No sento rumori né movimenti…

Martina
(si tocca la pancia) Mi inveze si…

Amilcare
Guarda che quei movimenti ne costa due euri. No te cominciarà

subito a spender e spander?

6

	Martina
	(lo ignora) Amilcare, guarda, guarda là soto! Le persone le xe

	
	cussì pice che le par formighe!

	Samantacon la acca
	(con sufficienza) Signora, quelle
	sono
	formiche. Non siamo ancora

	
	partiti

	Martina
	(sollevata) Oh meno mal! Forsi son ancora in tempo!

	Giovanna
	(acida) Se la vol smontar la guardi che el biglieto no i ghe lo

	
	rimborsa

	Martina
	Nooo..ghe go promesso a mama de ciamarla prima de partir

	Amilcare
	Eco, mancava solo la suocera…

	Martina
	(al cellulare) Ciau mama semo sul’aereo, sa?! Come no te me senti,

	
	(a voce alta) impizza l’aparechio. Si, semo anche noi sul aparechio,

	
	ma questo xe de quei che svola.Sicuro che el svola, el ga le ale! Ah.

	
	(pausa, poi ad Amilcare) Amilcare, mama disi che anche le galine e i

	
	dindi ga le ale, epur no i svola.(Amilcare mima un commento) No so,

	
	mama, Amilcare ga dito una roba ma no go capido ben… comunque

	
	semo za a bordo...no el brodo, mama, semo a bordo, semo dentro.

	
	Noo, svolar no me fa paura. Go solo paura de cascar. Tranquila, no

	
	meto la testa fora del finestrin, so che me fa mal per la sinusite. Bon

	
	mama te saludo, se sentimo ‘co rivo, ti saluda zia Ucia, zia Meri,

	
	santola Pina, el salumer, el postin…

	Amilcare
	e tuta Sgonico (a gesti le chiede il telefono)

	Martina
	speta speta che Amilcare te vol dir una roba…

	Amilcare
	(togliendole il cellulare) Si, volevo sentir come che sta la Gina.

	
	Cossa? La ga za partorido? (a Martina) La Gina ga partorido. (al

	
	telefono) due gemei? (a Martina) due gemei.

	Martina
	Che bel! Due gemei

	Samantacon la acca
	Conglaturazioni

	Martina
	Grazie...ierimo un poco in pensier per la Gina, la sa…

	Amilcare
	uno  nero e uno bianco? (a Martina) uno nero e uno bianco (molto

	
	compiaciuto) Che vaca!


7

Samantacon la acca
(scandalizzata) Questo i sembra un commento del tutto inopportuno,

inadeguato e intollerante. Oserei dire razzista!Che volgarità !!

Insultare una donna perché ha un figlio di colore

Crodigoni

Samantacon la acca




Veramente me par che de fioi ghe ne xe due, uno de color e uno no...eco, se i papà xe due, tenderia a darghe ragion al signor…

(indignata )E allora! Nessuno vi ha avvisato che i tempi sono cambiati? Il figlio della colpa? La lettera scarlatta??Oggi una donna può fare le sue scelte e se vuole celebrare il miracolo del vita mettendo al mondo uno, o due, o magari dieci figli possiamo solo ammirarla! Ma voi maschi siete invidiosi de questo privilegio,dato che il papà ormai è solo un acessorio!!

Amilcare
(riponendo il cell) Ma cossa gavè capido! El papà xe una proveta,e la

Gina xe un’armenta, la meo vaca che mia suocera ga mai avudo. Samantacon la acca (di colpo spompata) In che senso provetta?

Amilcare
(paziente) La vedi cara creatura, la devi saver che un toro costa,per

no palar del bruto caratere che i ga quasi tuti, che in stala xe sempre

pupoli......e alora con un sistema semplice ma efficace de tori ghe ne

basta uno per tuta una provincia…

Samantacon la acca

Amilcare

Samantacon la acca

Crodigoni




(confusa) Sì, ma... la proveta !?

(gentile) Alora... la ga presente i fiori e le api...(continua sottovoce)

(in sottofondo, molto perplessa) Ma come, anche le mucche?!

(fastidioso) Insoma, parti o no parti, ‘sto ordegno?! Hostess!La vegni qua un momento...La se rendi conto che ogni minuto che perdo per mi xe soldi butadi fora dela finesta!?

Martina
(timidamente) Del oblò...(Amilcare le fa segno di tacere) te me ga

dito ti che i se ciama oblò...oblì?(segni di impotenza di Amilcare)

Giovanna
Iera quasi fata, dotor, el comandante finalmente iera pronto per

montar ma ‘co el ga sentido el rumor che fazeva i motori el se la ga mocada..

Crodigoni
E alora?

8

Giovanna
Nema problema, come che i disi a Firenze.. Gavemo bazilado un

poco ma gavemo trovado un altro pilota. El sta rivando. Manca giusto i ultimi due passegeri e dopo semo pronti per el volo

Martina
Mama mia, ma no sarà pericoloso? Che mio papà diseva sempre

“se el Signor Iddio voleva che svolemo el ne fazeva le ale”

Giovanna
(professionale) Tranquila, signora! Svolar no xe pericoloso...cascar

qualche volta fa mal, ma no capita quasi mai

Martina
E se stavolta capita?

Giovanna
Nema problema...vol dir che riveremo in tera prima del previsto...Oh

eco che finalmente i xe qua...Dai, che mancavi solo voi!

Arrivo di Gustavo e Raimonda. Lei è una signora elegante, distinta, un po’ str. Ha in testa un cappello a larghissime falde Lui chiaramente a disagio con santini e amuleti un po’ dappertutto, che acarezzerà ogni volta che apre bocca, e uno zaino sulle spalle.

Giovanna
Eco, per favor, i bagagli nele capeliere e senteve qua, nei vostri

posti: fila 19, posti A e B

Gustavo
Ah no...(indica lo zaino) questo xe el paracadute formato mini che

me ga imprestà mio cognà...e no go nissuna intenzion de cavarmelo

Giovanna
(spallucce)Per mi...iera per lei, la viagiava più comodo...A lei,

signora i ghe ga dado el paracadute formato maxi...però la podeva almeno piegarlo!

Raimonda
(offesa) Questo xe un capel...e no’l finirà de sicuro a mastruzarse

nela capeliera,con quel che el costa! (si rivolge a Samantacon la acca.)

No ghe par anche a lei, signorina…

Samantacon la acca

Giovanna




Samanta, con la acca ( assieme ammirano il cappello)

(sbrigativa) Va ben, va ben, basta che ve sentè che finalmente podemo partir (i due hanno naturalmente difficoltà a sedersi causa gli ingombri, la gag coinvolge tutti i passeggeri)

Raimonda
(a Gustavo a cui muovendosi sono caduti due santini) Cossa xe ‘sta

roba?

9

Gustavo
(li raccoglie e li bacia con devozione) Xe la mia assicurazion per el

viagio..(ne mostra uno) San Giovanni decollato...patrono dei decolli!

Con questo partimo senza problemi!

Raimonda
(schifata) E quel altro?

Gustavo
San Giuseppe, patrono dela bona morte. Con questo rivemo senza

sofrir.

Raimonda
Gustavo, per favor...spieghime perché che te ga tanta paura

Gustavo
E ti spieghime perché che l’aeroporto i lo ciama “terminale”

Crodigoni
Suo marì me par un poco nervoso...xe la prima volta?

Raimonda
(sprezzante) Machè! El xe nervoso de quando che lo conosso…

però devo dir ogi più del solito

Crodigoni
(amichevole) La zerchi de rilassarse, la pensi a qualcossa de

bel…

Samantacon la acca
(premurosa) Si,provi a concentrarsi su un ricordo felice, vedrà che

funziona!

Gustavo
Un ricordo felice...Me vien in mente le ferie a casa de mio zio

Mario, ghe volevo tanto ben... el iera pilota, la sa…

Crodigoni
El ga smesso?

Gustavo
Cause de forza magiore: sula lapide i ghe ga scrito: “Qui giace Mario

Bianchi, aviatore, salito in cielo mentre precipitava sulla terra”

Amilcare
Forsi femo ancora in tempo a ciapar la coriera…

Gustavo
...Se la savessi quante che el ghe ne ga passade… el me contava de

una volta che col aereo el se ga trovado in una nebia fissa che no ghe digo, col altimetro fora uso, el serbatoio qausi svodo, la radio scassada , el carel blocado...

Martina
Iera quela volta che dopo el xe cascado?

Gustavo
No, el iera fermo in pista a Ronchi, quela sera el ga ciapado

la coriera anche lui

10

Crodigoni
Natural, senò come el fazeva a contarghe?

Samantacon la acca.
Io ho un’amica che si mette in contatto con l’aldilà

Crodigoni
(cerca di allungare le mani) Mi preferiso i contati col aldiqua…

Samantacon la acca.
(svicolando) Dottore, la pregherei di non affrettare i tempi..

Giovanna
Inveze saria proprio ora che se demo una mossa...solo un poca de

pazienza, el comandante ga un picolo problema e ‘l ga dificoltà a corer…

Raimonda
(con sufficienza) Spero che no’l gabi anche dificoltà a svolar

Giovanna
Tranquili, finora el xe sempre partido e rivado senza problemi

Gustavo
(cupo, toccando qualche amuleto) E se stavolta i problemi ghe xe?

Giovanna
In quel caso voi podè colaborar...ciolè tuti el vostro passaporto e

metevelo tra i denti, ben strento, me racomando!

Crodigoni
Ma la scusi, per cossa servi?

Giovanna
Per riconosser le salme, no?! Che quel sì che xe sempre un bel

problema...L’AviaCrucis xe una compagnia seria e afidabile, confonder i cadaveri ne fa una bruta publicità

Comandante
(si affaccia al portellone, ha il bastone bianco e degli cchiali scuri,

chiaramente non vedente.) Alora, (cerca con la mano la testa di Giovanna, la abbassa progressivamente fino ad arrivare all’altezza giusta, e solo allora pronuncia il nome) Giovanna, semo pronti? Passegeri?

Giovanna
Tuti a bordo, comandante (chiudendo il portellone) e ormai no i ne

fila più…

Comandante
El tempo?

Giovanna
Temporali a bassa quota…

Comandante
Ma tanto noi svolemo in alta quota

Giovanna
... e forti turbolenze in alta quota

11

Comandante
(la ignora) Fato el pien?

Giovanna
Sicuro, comandante..almeno credo…insoma, son quasi sicura

Comandante
Va ben, tanto per ogni bon conto go fato meter in stiva quatro taniche

de benzina che go ciolto in Jugo...(si avvia alla cabina di pilotaggio)

Amilcare
Ma signorina, la scusi...semo proprio sicuri che quel xe el

comandante?

Giovanna
E beh, no la ga visto la divisa!?

Amilcare
Noo, perché …. me par a mi o el ga un picolo difeto fisico? (cenni di

assenso di tutti i passeggeri)

Giovanna
Ah, la se ga acorto? In efeti el xe un poco sordo...Che del resto no xe

un mal che no sia un ben, col scandal dei motori che xe in cabina… no la xe insonorizzada… e lui basta che el rivi a sentir la vose del computer de bordo, che praticamente fa tuto solo. Ormai se pol dir che la figura del pilota xe solo per bel veder…

Samantacon la acca.
In effetti mi è sembrato un gran bel vedere…

Crodigoni
(la rimprovera) Samanta!

Samantacon la acca. Mai come lei, cavaliere… così elegante, così...autorevole Crodigoni annuisce soddisfatto

Martina
(gioviale) Ah, la se ciama Samanta?

Samantacon la acca
Samanta con la acca, signora

Martina
Aaaahn! (tra sé) Shamanta...Sahmanta...Samhanta..(in perdere)

Giovanna
Signori semo pronti! Chiusura de sicurezza(armeggia con del filo di

ferro al portellone, poi verso la cabina di pilotaggio ) e via! Comandante! Podemo andar! Voi ( ai passeggeri), se ve servi qualcossa, sonè la campanela e mi ‘co posso vegno ( appoggia a terra un campanaccio da mucca. Poi, severamente). E me racomando, questa ala fine del viagio la voio de ritorno!(va a sedersi e si nasconde dietro a un giornale)

12

Amilcare
Pecà, pensavo de portarghe un regaleto ala Gina...

Il rumore dei motori cresce per poi calare subito dopo

Samantacon la acca.
(perde la calma e l’eleganza) Oddio, cossa nassi?

Crodigoni
Insoma, ancora no se parti?

Martina
Amilcare, ma semo zà rivadi?

Amilcare
Per mi no se gavemo gnanche mosso

Gustavo
(devotamente) S.Giovanni Decollato, fane la grazia!

Dall’altoparlante arriva il classico, incomprensibile suono del Comandante che parla, tutti si guardano smarriti.

Giovanna
Comandante, come al solito no se capissi un tubo! La se devi meter

in modalità semplificata!

Comandante
(un po’ meno incomprensibile)Brava Giovanna, lei ha ragione!

Giovanna
Se la parla in triestin xe sicuro che la capissi tuti!

Il Comandante mima lo spegnimento del microfono e si volta verso i passeggeri, alzando la voce e la tenda

Comandante
Cari signori, giusto ancora qualche minuto de pazienza. In efeti no

gavevimo fato el pien, me son acorto perché no sentivo spuza de benzina: el serbatoio spandi un poco, e se no sento la spuzza vol dir che la benzina no xe…(reazioni dei passeggeri)Vol dir che, fin che spetemo, la Giovanna zercarà de renderse utile…

Giovanna
(si alza facendo moti di impazienza) Ecome! (a Martina) Signora,

posso far qualcossa per lei?

Martina
Magari una preghiera, che qua me la vedo bruta

Amilcare
E ti no guardarte in specio!

Giovanna
Alora per lei un requiem, che quel no sta mai mal (si raccoglie per

qualche istante, poi ad Amilcare) Per lei inveze?

13

Amilcare
I me ga dito che se pol aver qualcossa de meter tra i denti…

Giovanna
Come no, subito pronto (fruga in tasca e gli porge uno stuzzicadenti.

Poi, a Crodigoni) Qualcossa de leger dotor?

Crodigoni
Magari! Vedo che la signora, qua (indica Raimonda) la ga la

Gazzetta Sportiva, se la ga una copia anche per mi…

Raimonda
(fastidiosa, abbassa il gornale dietro al quale era nascosta) Questo

xe el Sole 24 ore! Tre fabriche e due alberghi de lusso no se manda avanti coi santini o coi scongiuri... (indica sprezzante Gustavo)

Gustavo
Trane quando che riva i controlli dela finanza...(Raimonda

bofonchiando torna dietro al giornale)

Giovanna
(le fa una boccaccia)Niente Gazzetta, però gavemo de tuto sul

argomento volo! “La rivista del viaggiatore sfigato”,“Mamma sono caduto dall’aereo”, “Quando il mio aereo si schiantò contro il Nanos”,”Volando tra fulmini e saette”

Crodigoni
Grazie, anche no..i libri me fa vignir mal de testa

Giovanna
(acida,a Samantacon la acca.) Anche a lei, me imagino

Samantacon la acca.
Non saprei, mai letto un libro in vita mia….però se si potesse

fumare...

Giovanna
Me dispiasi, i cichini xe proibidi, la doveva farselo prima del Check-

in...però se pol bever…

Samantacon la acca.
Oh un drink, volentieri...C’è qualcosa di forte?

Giovanna
Sì, ma xe solo per i piloti….in cabina xe un vetro roto e i ga bisogno

de qualcossa per scaldarse

Martina
(gentilmente) Noi gavemo un poca de trapa de casa

Samantacon la acca.
Trapa? Non conosco, ma assaggerò volentieri...Trovo che gli

spiriti (indica la bottiglia) fanno bene allo spirito (beve a lungo e con

poca eleganza)

Crodigoni
Un poca anche per mi….fa ben per el mal d’aria

Giovanna
Alora la provo anche mi (ne beve parecchia) Boona! Vara ti...me par

14

	Raimonda
	(acida) La guardi che semo ancora in tera...son sicura perché ogni

	
	volta che l’aereo se alza le orece me dà un fastidio…

	Giovanna
	(è alticcia) A mi le me da fastidio ogni volta che ve sento. Ma

	
	gavemo el rimedio anche per quel...(toglie di tasca una gomma da

	
	masticare e la divide) eco, una per lei e el resto per tuti i altri…(a

	
	Gustavo) La resta lei, signor...signor?…

	Gustavo
	(timidamente) Gustavo
	

	Giovanna
	(ride sguaiata) Ha ha ha, e cossa la gustava?

	Gustavo
	(sommesso) La pase de casa mia prima che ‘sta striga me meti su un

	
	aereo...(sospira) no xe che la gavessi un calendario?

	Giovanna
	Quel proprio me manca...ma per cossa ghe servi?

	Gustavo
	Per trovar qualche altro santo de pregar

	Giovanna
	La preghi per el primo de novembre, che xe tuti i santi...ma la se

	
	fermi prima de rivar al due...(rumore di motore) Dai, che finalmente

	
	se parti!
	

	Comandante
	(messaggio confuso, poi di nuovo spegne il microfono e si volta

	
	verso i passeggeri) Son el comandante Volabassi e semo sul volo

	
	ZN 1717 dell’Avia Crucis. Adesso che gavemo el pien, finalmente

	
	podemo partir. Sarà un volo splendido, i aerei dela nostra compagnia

	
	xe un schianto, nel senso che come che i se schianta lori no se

	
	schianta nissun. Signorina Giovanna, se ghe xe vanzada un poca de

	
	goma americana podessimo doprarla per tapar el buso del serbatoio.

	
	Senò no fa niente, gavemo un rodolo de scotch novo. Adesso

	
	dovessi ligarve la cintura de sicurezza, se no savè come far iera meio

	
	che restè a casa. Se inveze no trovè la cintura, passerà la Giovanna

	
	col nastro de pachi, che
	funziona anche meio. Se dovessimo aver

	
	una perdita de pression,
	probabilmente vegnarà zò le maschere de

	
	ossigeno
	

	Samantacon la acca
	Ma siamo sicuri che l’ossigeno ci sia?

	Raimonda
	(indifferente) Mi no credo, ma almeno cola maschera no se senti i

	
	urli de spavento
	


15

Comandante
Se viagè con un picio, meteve prima la maschera voi, e dopo iutelo

cola calma. Se viagè con due pici, decidè za adesso a qual che ghe volè più ben. Altre istruzioni importantissime le trovè nel libreto davanti de voi, gavemo le edizioni in inglese, cinese, aramaico e russo. Studè cellulari e computer, caveve dentiere, oci de vetro e gambe de legno per no farghe mal ai altri in caso de caduta. Sempre in caso de caduta, chi che ga l’aparechio acustico xe meio che se lo cavi, cussì no’l senti niente. Ultimo avviso per le signore portatrici di seno al silicone, durante el decollo e in caso de decompressioni el

podessi s’cioparve,(reazione di Samantacon la acca) (euforico)E adesso via che se va!

Rumore del motore che aumenta di potenza, poi sembra calare ecc., grida crescenti dei passeggeri

Giovanna
Visto?! Anche stavolta ghe la gavemo fata

Crodigoni
Mama mia, che paura che go ciapà...ma el Comandante come fa a

saver dove che finissi la pista?

Giovanna
El se regola coi urli dei passeggeri: ‘Co i xe al massimo xe ora de

alzarse. E no’l sbaglia quasi mai

Comandante
Signori, semo in quota. Se basta la benzina e se el carel guanta,

prima o dopo atereremo.El Comandante ve augura buon volo, e ve offri una bela musica rilassante (musica spaventosa)

Scongiuri dei passeggeri e

SIPARIO

16

SECONDO ATTO

(Ronzio esterno dell'aereo in volo, Giovanna in cabina col comandante)

Martina
Amilcare, perchè l'ordegno se scassa tanto?

Amilcare
Perchè semo partidi.

Martina
Te vol dir che semo finidi in ciel?

Amilcare
No. No semo finidi in ciel, ghe stemo andando.

Martina
Bon, bon, va ben. Basta che l'autista el vadi pian e el freni in

curva.

Passaggio di gabbiani che sorpassano l’aereo

Crodigoni
Scometo che el pilota el ga tacà sul cruscotto la targheta con la

foto dela moglie e dei fioi con su scrito “Non correre, pensa a noi”.

Gustavo
E a noi chi ghe pensa, Raimonda?

Raimonda
I santini che te ga in tacuin e sula cadenela.

Passaggio in senso inverso del meccanico con in mano il trapano avvitatore e in posa da supereroe

17

Samantacon la acca

Crodigoni


Commendatore, posso stringere la sua mano? Ho tanta paura e lei mi dà sicurezza...

(provolone)La strenzi pur, Samanta, la strenzi forte. Anche perchè a mi me se la guardo me se slarga i oci...(le fissa il davanzale)volevo dir el cuor

Comandante
(ancora mormorio confuso all’altoparlante, poi si volta verso i

passeggeri e parla direttamentecabina) Signori passeggeri, xe el

Comandante che ve parla. Questo xe el volo ZN 1717 della Avia

Crucis per Creta. Semo appena rivai a 5000 metri, cioè alla quota

stabilida per la nostra rotta, almeno spero...Podè molarve le cinture

de sicureza e moverve liberamente per l'aereo. Dentro l'aereo, per

favor. El tempo per fortuna el xe bon e prevedemo de rivar a

destinazion fra due ore, sempre se ghe rivemo, a destinazion.

(Giovanna è in cabina, alle spalle del comandante. Attira la sua

attenzione e lui si volta verso di lei, apparentemente guardando gli

strumenti di volo.Urla del comandante, conseguenti istanti di terrore

a bordo e vociare “Oh mio Dio, oh mio Dio!!!!) Signore e signori,

ve domando scusa se ve go fato ciapar paura, ma co' parlavo

la Giovanna me ga ribaltà sule braghe una scudela de caffè  bolente

e me go sbrovà. Chissà come che xe ridote le mie uniche braghe

bone dela divisa...

Gustavo
La doveria veder lei come xe ridote le mie !

Comandante
Comunque, fra poco ve vignerà servido el pranzo e ve auguro bon

appetito.

Giovanna
(uscendo dalla cabina con un carrello da supermercato)) Signori, se

magna!

Gustavo
Oh, meno mal. Go un sbisighin...

Giovanna:
Se informa i passeggeri che su questo aereo ghe saria tre menù a

scelta. El primo xe carpaccio di salmone, filetti de trota affumicata e trancio de aragosta con pepe nero de Cayenna. El secondo menù saria pene alla puttanesca, spiedini de pollo ruspante e verdure miste alla griglia. El terzo menù saria prosciutto de S.Daniele, spaghetti alla carbonara e lubianska. Come dolce, unico per tutti, torta Sacher. De bever, ampia scelta dei migliori vini italiani. (Ad Amilcare) Lei, la ga scelto?

18

Amilcare
La guardi, in sto momento un piato de spagheti andassi benissimo. El

menù 3, grazie.

Giovanna:
Ecco per lei el menù 3 (Consegna un pacchetto come farà con

tutti gli altri. Solo alla fine i passeggeri lo apriranno)

Martina
Amilcare, coss'te fa? Te lo verzi zà? Ma no i te ga imparà le bone

maniere? Se comincia a magnar co' xe stadi servidi tuti.

Amilcare
No me interessa! Go fame.(però si ferma)

Giovanna
(A Martina) Per lei signora?

Martina:
La guardi, sicome go el stomigo delicato e la panza che brontola,

ciolerò solo el carpacio de salmone.

Amilcare
(stupito) Ma perchè te ciol el carpacio che no te sa gnanca coss'

che xe?

Martina
Perchè me piaseva la parola. E po' no lo go mai magnà.

Giovanna
(A Crodigoni) Scometo che lei l'aragosta no la se la lassa scampar.

Crodigoni
Ma la me ga leto nel pensier. Menù 1, aggiudicato!

Giovanna
(A Samanta) Lei cossa la me disi della puttanesca?

Samantacon la acca
(molto compita) Io non do mai giudizi affrettati

Giovanna
(le butta un pacchetto con malagrazia, poi a Gustavo) Lei la ga

deciso?

Gustavo
No vedo l'ora de farme una bela magnada. Vadi per la pastasuta e

la lubianska.

Giovanna
(A Raimonda) La manca solo lei, signora.

19

	Raimonda
	Saria possibile gaver un misto? Prosciutto , filetti de trota e

	
	verdure?
	

	Giovanna
	Ogni desiderio xe un ordine. Ecco qua, signora. La compagnia

	
	Avia Crucis ve augura bon appetito.

	Tutti
	Grazie, altrettanto.
	

	Crodigoni
	No vedo l'ora de assaggiar ste delizie. (Aprono i sacchetti e, con

	
	espressioni di disgusto, tolgono delle arachidi)

	Crodigoni
	(Con espressione di disgusto) Ma... ma questi xe...

	Giovanna
	Queste xe arachidi tostate, o più comunemente, pistaci.

	Raimonda
	Ma i tre menù che la ne gaveva dito?

	Giovanna
	Ma alora no ste atenti: go dito saria. Semo su un volo low cost.

	
	Pensavi per bon de trovar aragosta e champagne? Quel saria el

	
	menù se svolassi con Alitalia

	Gustavo
	Ma alora, perchè la ne ga contà tute quele floce?

	Giovanna
	Per farve star un poco allegri .All’Avia Crucis ghe piasi tignir alto

	
	el morale dei passegeri
	. Ah, dimenticavo... el bavariol.

	
	(Distribuisce pezzi da
	un rotolo di carta da cucina che i

	
	passeggeri si infileranno al collo. Sgranocchiano di malavoglia)

	Crodigoni
	La scusi, e de bever?
	

	Giovanna
	Ma subito! Ecco qua , Aurisina liscia.(fa girare una bottiglia di

	
	plastica di quelle da candeggina)

	Raimonda
	Ma la xe sicura che sia aqua? ’sta botiglia me par de varechina…

	Giovanna
	Tranquila, signora, la varechina costa e l’acqua xe gratis. La

	
	compagnia no pol permeterse de sbagliarse. Solo che, sicome a

	
	bordo gavemo un unico bicer, ve toca passarvelo. (Bevono a

	
	turno)
	

	Martina
	Amilcare, no ghe la fazo più.

	Amilcare
	Se te ga fame xe sempre i panini de coto col cren.


20

Martina
No, no. Xe la mia panza che no ghe la fa più. Signorina, posso

andar in bagno?

Giovanna
Come no! 5 euro.

Amilcare
Ma come, no iera due euro?

Giovanna
Quei iera in tera. Ma co’se alza l’aereo se alza anche i prezzi

Martina
'Amilcare, paga ti, te prego. E dove xe el bagno?

Giovanna
La guardi fora. Xe quel buso sull'ala.

Martina
No la me volerà miga dir che dovessi andar fora?

Giovanna
Signora, la compagnia ga volù metter qualche posto in più, cussì

i ga eliminà el bagno. Ghe verzo el portelon?

Martina
Ma gnanca per idea! Tegno duro e po' bon.

Comandante
(Uscendo dalla cabina stiracchiandosi) Come xe qua? Tuto a

posto?

Giovanna
Tutto a posto, Comandante.

Crodigoni
Ma... ma... Se lei la xe qua, chi guida?

Comandante:
Nissun problema, questo aereo xe tutto automatico. Pilota

automatico, posizionamento di rotta automatico, sistema di apertura del carrello automatico, indicatore di caduta automatico, invio S.O.S. automatico, sistema di atterraggio automatico, arresto automatico, apertura del paracadute del comandante automatico…

Gustavo
(tirando fuori un cornetto) Come la ga dito? Apertura del

paracadute?

Comandante
La vadi a saver lei con sti voli low cost coss’che pol nasser. Sempre

meio esser previdenti.

Crodigoni
La scusi comandante, ma no ghe par strano che ‘sta compagnia ghe

fazi pilotar un aereo a un che nol vedi un boro?

21

Samantacon la acca
Lei dovrebbe essere in pensione con un'invalidità del cento per

cento.

Comandante
Giusta osservazion, cara signora. Ma i me ga dito che la pension

no i me la dà perchè i pensa che el mio sia un problema psicologico.

Martina
Sarà anche psicologico, ma vedo che lei no la vedi lo stesso.

Comandante:
(drammatico) Potenza della mente umana! (le luci si abbassano,

occhio di bue su di lui, musica da narratore in sottofondo ) Iera una matina de sol de tanti anni fa, e mi iero al comando de un vecio 7-2-7 e vizin de mi iera el secondo pilota. Tuto in un colpo el ciel se ga fato nero, sempre più nero. E là se ga scadenà l'inferno. Nuvoli scuri, fulmini e saette che rivava de tute le parti. Pioveva a più no posso, xe svolai via anche i tergicristai, el radar xe andà a farse benedir, la radio ga finì de funzionar, el motor de destra iera in fiamme e la rotta persa. Dimenticavo: el carel iera cascà zò. No gavevimo alba de dove che ierimo. Per comunicar la nostra posizion gavemo ficà un foglieto dentro una fiasca de whisky che se gavemo slucà per farse forza e coragio e la gavemo butada fora del finestrin, sperando che quachidun trovassi el nostro messaggio de aiuto. Mi alora go avù un'intuizion. Go ciapà la cloche e go virà verso sinistra perchè la situazion iera più tranquilla, ma in quel momento quel sempio del mio secondo ga virà a destra e l'aereo se ga spacà in do. Ogni metà ga tacà a svolar per conto suo e mi podevo contar su un'ala sola e, per fortuna, sull’unico motor bon. Dopo virade pericolose son rivà a atterrar in un stagno pien de rane, mussati e nutrie che ga attutì l'impatto(fine effetti luce e musica) e me ga permesso de sopravviver e esser qua a contarve la mia avventura. Ma ripensando a quel che ga combinà el secondo pilota me xe vignù un futer che no ghe go più visto dela rabia. El iera un racomandà, la capissi...solo perché el iera secondo cugin dela gnora del presidente dela compagnia el ghe ga fato le scarpe al fio de mia santola Pina, che pur gaveva l’apogio del vicepresidente…e in fin dei conti el iera precipitado solo due volte (resta solo i rumore del motore)

Samantacon la acca
(a Crodigoni) Come dice, cavaliere? Nepotismo?Non la sento bene

Gustavo
Efetivamente, comandante, no la pensa anche lei che i motori sia

un poco troppo rumorosi?

Comandante
Se ghe da fastidio li podemo studar.

22

Amilcare
La li lassi cussì. No me par el caso…

Comandante
(va in cabina) Giusto un poco...(il rumore del motore cala)

Passaggio di pinguini in volo

Samantacon la acca
Comandante, la scusi se me permeto, ma, la xe sicuro che semo

sulla rotta giusta?

Comandante
Lei la dubita dela mia esperienza?

Samantacon la acca
No, no, no me permeteria mai. Xe solo che del finestrin vedo dele

robe bianche in mezo  al mar. Per lei cossa pol esser?

Comandante
Per mi, qualsiasi roba (indica gli ochiali) Giovanna, per favor, la

me pol dir coss’che la vedi?

Giovanna
(senza emozione)Me par iceberg che ne sfiora.

Crodigoni
Iceberg nel Mediterraneo?

Comandante
Come iceberg che ne sfiora? Tanto bassi semo?

Giovanna:
Beh, sui finestrini se vedi iozze de acqua...

Comandante:
Orpo! Se ga rotto la rotta! No go voia de far la fine del Titanic.

(Ritorna in cabina. Giovanna si siede al suo posto) Samantacon la acca Ora si spiega perché si chiama Volabassi.

Gustavo
(con amuleti e santini) Gavè sentì? Se ga rotto la rotta! Ma se

poderà governarla?

Amilcare:
E con cossa? Con el scotch?

Raimonda
(annoiata) Meno mal che iera tuto automatico...

Gustavo:
Mama mia, Raimonda. Sta a veder che sto qua inveze che

portarne a Creta el ne porta al Polo Nord?

Raimonda
Saria proprio pecà. No me go portà gnanche una pelicia.

23

Giovanna
Ma che razza de idee! cossa ghe vien in mente! Che assurdità!! Sa

tuti che i pinguini xe solo al Polo Sud

Comandante:
(solita manfrina con l’altopartlante che funziona male)

Signori passeggeri, xe el Comandante che parla. Per via che qualchidun ga messo le coordinade sbagliade nel pilota automatico, l'aereo stava fazendo rotta verso el Polo Sud. Ve prego de restar sentai e de gramparve ben sui sedili intanto che viremo e tornemo sulla nostra rotta. (I passeggeri, fra lamenti, mimano la posizione dei corpi verso un lato per ritornare poi alla posizione normale ). Signori passeggeri, xe el Comandante che parla. La manovra xe riuscida perfettamente e adesso stemo viaggiando verso sud per tornar sulla rotta prevista. Almeno spero... Ve riauguro un buon volo.

Martina
Ma possibile?! Ne capita de tuto...Qua xe qualchidun che porta

pegola. (Indica Crodigoni) No la sarà miga lei!

Crodigoni
E perchè proprio mi?

Martina
Perchè la xe tuto vestì de nero, come un bechin.

Samantacon la acca
Signora, ma cosa sta dicendo! L'abito non fa il monaco.

Amilcare
No, però el pol portar sfiga.

Gustavo
(facendo le corna) Infatti mi me tegno sempre lontan dei gati

neri.

Crodigoni
E mi no fazzo de sicuro el bechin...che volgarità...

Raimonda
E alora cossa la fa lei de lavor?

Crodigoni
Beh, effetivamente in qualche modo mi me occupo de sal...

Samantacon la acca
(lo precede) Salami, salmoni e salmi gregoriani.

Amilcare
Cossa c'entra i salmi coi salmoni e i salami?

Crodigoni
Gnente! Mi... mi...xe vero, mi go a che far con le salme. (Gustavo

tira fuori corna e santini vari, gli altri si guardano imbarazzati)

24

Samantacon la acca
E va bene. Ecco la verità. Il commendator cavalier dottor Crodigoni

· un grosso impresario di pompe funebri.E noi stiamo accompagnando una persona molto in vista nel suo ultimo viaggio verso la sua isola natia.

Martina
Ma se sta persona xe in vista, perchè no se la vedi?

Samantacon la acca
Perchè è qua sotto,nella stiva, con i bagagli.

Amilcare
Martina, co' andemo a cior le valige, sta atenta a no confonderte e

cior per sbaglio el morto...

Gustavo
(con in mano un corno) Ma proprio su ‘sto aereo qua gavevi de

montar? No podevi cior un altro?

Crodigoni
Gavevo furia de partir

Gustavo
Adesso go capì perchè le robe le va mal. Con sto mato qua

dentro...

Raimonda
Mi diria de meter ai voti.

TUTTI
Cossa?

Raimonda
Se butarlo fora dell'aereo, cussì nol porta più pegola!

Amilcare
No. No se pol.

Raimonda
Cossa no se pol? Far una votazion?

Amilcare
Butarlo fora del aereo.

Martina
E perchè no?

Amilcare
Perchè i finestrini xe tropo pici e lu’ no’l ghe passa.

Gustavo
E cossa, ne toca tignirselo? (allinea con cura i suoi amuleti)

Crodigoni
Oh, scolteme un attimo! Chi ve ga dito che son mi che porto

pegola? E lei? (indicando Gustavo)Che la xe montà su con corni, amuleti e striganze varie e no la fa altro che tirar fora ogni do per tre el suo campionario de santini? Più ietator de lei no esisti nissun. Quindi, la xe LEI che la porta pegola!

25

Gustavo
Mi??? Ma come la se permetti? E perchè no pol esser quei altri

do sentai là davanti? La se ricorda coss' che ga ordinà la siora per pranzo?

Samantacon la acca
Io non ricordo

Gustavo
Me ricordo ben mi! La ga ordinà el carpaccio de salmone!

Martina
E alora?

Gustavo
Alora? Salmone! Che xe una grossa salma! La ga comincià lei

con ‘sta storia.

Crodigoni
Ma dai, queste xe solo ciacole inutili, no ve par che podessimo

cambiar argomento?

Martina:
Benissimo, alora la me spieghi perché che voi bechini se cussì

cari: Me ricordo de una mia cugina che la iera tanto povera, ma tanto povera, che sicome no la podeva comprarse la cassa de morto, i ghe ga invidà quatro maniglie sui fianchi e i ghe ga fato el funeral.

Crodigoni
Ghe ribadisso, cara signora, che mi no son un bechin, ma un

impresario de pompe funebri, che xe tuta un'altra roba.

Raimonda
Me piaseria proprio saver perchè le se ciama “pompe”.

Amilcare
Per via de come che i pompa in sù i prezi dei sui servizi.

Gustavo
(Armeggiando con cornetti vari) Per favor, no steme parlar de

funerai. Me ciapa ancora i nervi per quel che ga combinà mia moglie!

Raimonda
Gustavo, fala finida! Ricordite che anche mia cugina Jole te ga dito

che iera solo ciacole.

Gustavo
Che ciacole e ciacole! Go sentì cole mie orece...(ai compagni di

viaggio) Iera el funeral de una nostra conoscente su a Basovizza.

Mai vista una roba compagna: no ghe iera la cassa.

Crodigoni
Come no iera la cassa? E che funeral iera?

26

Gustavo:
Un funeral proprio strano: Iera el prete, e drio el marì  con el

can, un dobermann, al guinzaglio. E drio mezo paese che ciacolava dei fati suoi, e quela iera l’unca roba normale per un funeral. Mia moglie, curiosa, la xe andada a domandarghe perchè no iera la cassa de morto. E ‘sto qua ghe ga risposto perchè la moglie se la gaveva magnada el can.

Samantacon la acca
E lei si è offeso per questo? Ma non le sembra di esagerare?

Gustavo
La speti che finisso: no la ghe ga domandà se el suo can magnava

anche marì, che la stava pensando de comprarselo?

Amilcare:
E come xe andà a finir? El ghe ga vendudo el can?

Gustavo
No. El ghe ga dito che el lo nolegiava, ma che la gaveva de meterse

in fila perchè iera un mucio de lori prima de ela.

Comandante
Signori passeggeri, xe el comandante che ve parla. Volevo

informarve che gavemo un forte vento in coda che ne iuta a sparagnar carburante. Però semo finidi in mezo a una turbolenza, per cui se balerà un poco. No servi gramparse forte ai sedili, perchè se gavemo de cascar, cascherà anche lori. Buon viaggio. (I passeggeri iniziano a vibrare)

Martina
Amilcare, go paura! Vara come che me trema la gamba. (La

gamba si alza e si abbassa nervosamente. Si fa aiutare a bloccarla, ma subito inizia con l’altra alternativamente fino a fermarsi a poco a poco)

Amilcare
Come xe? Te xe passà? Mi penso che sti scassoni i li fazi apposta

per farne digerir i pistaci che gavemo magnà per pranzo. Ma se te ga ancora problemi ciamemo la Giovanna (Chiama col campanello) Signorina, no xe che la gaveria un sedativo?

Giovanna
Come no! Su sto aereo no manca gnente. (Prende un grosso

martello e fa per colpire la testa di Martina)

Amilcare
Ciò, ma cossa la fa?????

Giovanna:
Un colpo dado ben e la vederà che passa tuto.

Amilcare
No, no, la lassi perder, grazie. Ghe passerà .

27

Gustavo
Raimonda, te ga visto qua de fora el nome che ga ‘sto aereo?

Raimonda
No, mi.

Gustavo
Xe scritto Baracca.

Raimonda
Per dir el vero, conzà come che el xe, el par proprio una baraca.

Giovanna
(severa) Signora, questo aereo se ciama cussì perché ghe ga

svolado su el mitico Francesco Baracca lo conossè tuti, xe vero?

L’eroe della prima guerra mondiale!!

Gustavo
Ma la ne sta disendo che ‘sto aereo ga un secolo de vita?

Giovanna
Eeeh... con una bona manutenzion se fa miracoli, la guardi sua

moglie…

Gustavo
(con un ferro di cavallo in mano) Raimonda, te pensi che doveria

far testamento?

Raimonda
No me par el caso.

Gustavo
Perchè?

Raimonda
Perchè zà te scrivi de can, e po' con quel che bala sto aereo,

nissun capiria gnente de quel che te ga scrito.

Scossone

Gustavo
Raimonda, mi no so come che va a finir ‘sto viagio….però sento

el bisogno de liberarme la coscienza

Raimonda
Gustavo, stà tranquilo...Savevo che el vaso de porcelana coi gati te

lo ga roto ti, e te me ga anche fato un favor. No lo podevo sofrir, ma iera un regalo de zia Conceta, no podevo farlo sparir mi…

Gustavo
No Raimonda, quel che volevo dirte xe assai più grave…

Raimonda
El russon su l’auto nova? Ghe go dado la colpa a Filiponi, el mato

col Suv, el più odioso del condominio...e lui ga anche pagà...

Gustavo
No, Raimonda, te devi saver che…

28

Raimonda
Le azioni dela Parmalat? Quel ano me serviva un passivo per sbassar

la dichiarazion dei rediti

Gustavo
(alza la voce) Raimonda!! Mi te go sposà per interesse!

Raimonda
Ah??

Gustavo
Tuo papà al’epoca me ga oferto 20 milioni perciò che te sposo...el

iera tanto in pensier che no te trovavi un moroso…

Raimonda
(sbrigativa) Gustavo, 20 milioni iera el massimo che volevo spender,

e con quei te gavemo trovado a ti.

Gustavo
Ma come, te me disi cussì?...pareria che no te dispiasi gnanche un

poco…

Raimonda
Noo, devo dir che un poco me go pentido...magari se investivo

un poco de più trovavo qualcossa de meio

Gustavo
(farfuglia) Ma come...ma mi...ma ti...ecc

Amilcare
(a Martina) Guarda che mi te go sposado per amor, sa!Te ieri cussì

bela!! Iero proprio inamorado

Martina
Mi iero sicura...e po’ mio papà quela volta che el ga vinto la Sisal

el ga preferido comprar tre vache e un porco scossone, urla di paura

Amilcare
(titubante) Ma...Martina…

Martina
Si, Amilcare

Amilcare
Te son stada felice, in questi anni?

Martina
(stupita) Ma sì, Amilcare, che domande te me fa?

Scossone

Amilcare
Forsi xe el caso che me libero anche mi la coscienza

Martina
No capisso...dime

29

Amilcare
Eco...tute le ore che passavo in uficio...xe che coi coleghi fazevo

cussì bele ciacolade...e le mie partide de calceto...iera una scusa per vederme con Veronica, la mia compagna del liceo...una dona cussì inteligente, una conversazion cussì interessante...sa, mi go sempre sentido el bisogno de parlar con qualchidun che fussi ala mia altezza ...ma in fin dei conti ti no te gavevi colpa, me dispiasi se te go fato sentir sola

Martina

scossone

Samantacon la acca




Mi, sola? Nooo, Amilcare, no stà cruziarte...’co te ieri in uficio me fazeva compagnia Mario, l’idraulico...i alaciamenti come che li fa lui...e ‘co te andavi a calceto vigniva Toni, che mato spiritoso…. l’ultima volta robe che caschemo del leto de tanto rider

(tra l’arrabbiato e lo spaventato, ormai senza ritegno ) Ma porca miseria, dove son finida, in malora anche la baraca de Baraca, ma vara ti coss’che me toca...

Crodigoni

Samantacon la acca

Crodigoni

Samantacon la acca




Samanta, cocola, la prego, la sta perdendo el controlo...

Ma cossa mai el controlo, bruto insempiado, stemo perdendo la vita

Samanta, tesoro, la zerchi de calmarse, stemo fazendo una figura...

(arrabbiatissima) Stemo fazendo?! Ti te sta fazendo la figura de un morto de fame che per sparagnar sul aereo meti a ris’cio la vita, la tua ma sopratuto la mia!!

Crodigoni

Samantacon la acca




Ma dai, Samanta, cara…

L’hotel 5 stelle, el grosso imprenditor, la segretaria particolare ...e dopo te se perdi per quatro lire te ne meti su un aereo tignù insieme cola spudacia…

Martina
Ma la scusi,no la ga dito che l’aereo la lo ga scelto lei, per far prima?

Samantacon la acca
Tuta scena anche quela, per no far veder che semo abituadi a viagiar

in classe economica

Martina
Si, ma tratar cussì el suo capo, no me par bel

30

Samantacon la acca

Crodigoni

Samantacon la acca

Crodigoni




(sprezzante)Ma che capo e capo...mio marì, xe, che dopo venti ani ancora me domando come che go fato…

· ha perso la pazienza)Te digo mi come che te ga fato, ‘co te ga sentì parlar de cerimonie, fiori, auto de lusso …

(umiliata) Xe vero, me go lassado inzinganar dale aparenze

(sereno) E funziona anche coi clienti. Le aparenze xe importanti...e redditizie!(si sfrega le mani, poi alla hostess) La pensa che stemo precipitando?

Giovanna
Ancora no.

Crodigoni
La xe sicura?

Giovanna
Sicurissima! Xe zà successo altre volte che gavemo ciapà

qualche turbolenza, ma i ciodi e el fil de ferro che tien insieme le

lamiere ga sempre guantà perfettamente. (a Samantacon la acca,

polemica) noi no dopremo spudacia, (Finisce la turbolenza) Ecco, visto? Cossa ghe gavevo dito? Comunque, quando attereremo, ve vegnerà consegnado el diploma.

Samantacon la acca

Giovanna




(ha riacquistato il controllo)Che diploma?

El diploma de “Sopravvissuti”. Lo poderè impicar a casa o in ufficio e farghe reclame ala nostra Compagnia. Adesso che la situazion se ga calmà, passerò col carrel del duty free, cussì poderè comprar i nostri prodotti esentasse. (in cabina recupera il carrello da supermercato) Prego signori, gavemo sigarette, liquori, cornetti portafortuna e rosari per viaggi aerei, dvd del famoso film “Airport 70” e paracadute de seconda man.Ah, naturalmente i nostri famosi “gratta e vinci”...gavè la possibilità de vinzer un viaggio sull’ orgoglio della nostra compagnia, el prestigioso aerostato Hindemberg...Volè qualcossa? (tutti rifiutano inorriditi)

31

Martina
Qualcossa per el mal de panza la ga?

Giovanna
Signora, questo xe un volo low cost, no una farmacia. (Tra

sé) Un’altra imbarcada de pedociosi ! (Ripone il carrello in cabina)

Martina
Amilcare, per el viaggio de ritorno podessimo cior una barca?

Amilcare
Ma dai, gavemo fato el biglieto de andata e ritorno!

Martina
No, no! Mi sto ordegno no lo ciapo più!

Samantacon la acca
Un aereo della prima guerra mondiale!

Gustavo
(facendo le corna) E lo guida un pilota cieco.

Giovanna
Eh, fortunado lui...

Gustavo
Perchè?

Crodigoni
(allegro) Perchè in caso de incidente no’l vedi la morte.

Martina
Amilcare, mi so chi che xe el più fortunà in ‘sto aereo.

Amilcare
E chi saria?

Martina
El morto in stiva. A quel no ghe pol suceder più gnente.

Comandante:
Signori passeggeri, xe el comandante che parla. Ligheve le cinture

de sicurezza perchè comincemo la manovra de atterraggio. Son sicuro che no ve gavè accorto che gavemo perso un motor. No, no xe gnente de preoccuparse, semo più leggeri e rivemo prima. De quel che go capì dela radio, par che el sia cascà sora el yacht de un milionario che de sicuro ne domanderà i danni. Ma noi semo assicuradi anche su ‘sti inconvenienti. Giovanna , la prego, dato che la scatola nera xe fora uso, la podessi far la radiocronaca dell'atterraggio e registrarla col suo cellulare?

· Giovanna va in cabina).
Giovanna
(professionale) Volo ZN 1717, manovra di atterraggio...Siamo a

un'altezza de 500 metri e siamo in vista, a parte il Comandante, della pista di atterraggio dove arriveremo fra pochi minuti. Viene

32

fatto scendere il carrello..(discorsiva) La scusi, Comandante, perchè no va zò el carel?

Comandante
La giri quela manovela a destra. La xe un fià dura, sarà de

meterghe un poco de oio.

Giovanna
Mi la go girada, ma no so se el carel xe andà zò.

Comandante
Ben bon, vol dir che atterreremo de panza. La vadi avanti con la

cronaca.

Giovanna
Siamo a 200 metri dalla pista e ci accingiamo a toccare terra. Ocio

a quela pianta!

Comandante
Quala pianta?

rumore

Giovanna
Quela che gavemo pena centrà. Oh! Xe anche finidi do cocai in tel

motor. La senti che odor de ‘rosto

Comandante
Nissun problema. Co' rivemo gavemo zà la zena pronta.

Sobbalzi e rumori sinistri

Giovanna
Comandante, la guardi che….

Comandante
Giovanna, la fa la spiritosa?

Giovanna
No me par el momento, no la vedi che…

Comandante
Ancora...

Giovanna
Insoma, volevo dir…

Comandante
Cossa?

Giovanna
(urlando) Ocio! Ocio! Atento! Aiuto!

Comanante
E no la podeva dir prima! (in tono professionale) May day, May

day volo ZN 1717 richiede assistenza...iera una vita che volevo dir cussì...May day may day

33

Rumori agghiaccianti, tutte le luci si spengono, urla dei passeggeri: dopo qualche secondo silenzio, le luci si riaccendono e i passeggeri si rialzano da terra sistemandosi come possono a seconda del personaggio. Il Comandante e Giovanna sulla porta della cabina, calmi e sorridenti

Comandante
Benvenuti a terra, signori passegeri

Crodigoni
Ma come, e el may day?

Martina
Amilcare, mi pensavo che ierimo precipitadi

Samantacon la acca
Sarebbe stato tremendo farmi trovare così in disordine …(si sta

ancora rassettando)

Gustavo
Grazie S.Antonio. Grazie S.Bernardo, Grazie S.Carlo Grazie S.

Donato (a Raimonda che lo guarda male) almeno uno per ogni letera del alfabeto…

Amilcare
Insoma, se pol saver coss’ che xe nato, perché urlavi come mati?

Giovanna
Niente, un picolo scherzo...xe che el Comandante xe un mataran…

ogni volta che el pol el fa ‘sta scena...e tuti ghe casca… Proteste dei passeggeri, minacce e offese

Comandante
(togliendosi in maniera plateale gli occhiali scuri e gettando il

bastone bianco)Ma dai, un poco de senso del umorismo, no?! I ve gaveva pur dito che all’Avia Crucis ghe piasi tignir alto el morale dei passegeri! Su, Giovanna, la verzi la porta che no i vederà l’ora de smontar

Giovanna armeggia col filo di ferro che teneva chiuso il portellone

Giovanna
(si affaccia e fa un gesto di disperazione)Ghe volarà bastanza

senso del umorismo...Comandante, semo ateradi a Botazzo

Comandante
Ah si, me go dimenticà de dirve...el timon de coda iera blocado,

tuto ‘sto tempo gavemo girado in tondo...ma adesso el mio turno

xe finido e i me speta in bar Flavia per el tresete col morto... ve

saludo! (esce precipitosamente)

proteste generali, tutti all’inseguimento e

SIPARIO

